
Sarajevo, novembar  2023. godine 

 

 



Na osnovu člana 13. Zakona o principima lokalne samouprave („Službene novine Federacije 
BiH“, broj: 49/06 i 51/09), Zakona o sportu («Službene novine KS» broj:45/12-prečišćeni tekst, 36/21), 
Odluke o provođenju javnog interesa Općine Novi Grad Sarajevo u oblasti sporta  («Službene novine 

KS» broj: 31/01 i 15/03), člana 33. Statuta Općine Novi Grad Sarajevo („Službene novine Kantona 
Sarajevo“, broj: 30/09 - novi prečišćeni tekst, 2/17), Strategije razvoja Općine Novi Grad Sarajevo 
2021-2027 (“Službene novine Kantona Sarajevo” broj:26/22), Općinsko vijeće Novi Grad Sarajevo na 
__ redovnoj sjednici održanoj _________ godine,  usvojilo je : 

                                                                                                                                   N A C R T 

 

ODLUKA 

O FINANSIRANJU/SUFINANSIRANJU ČLANARINA U SPORTSKIM KLUBOVIMA 
DJECE I MLADIH SA PODRUČJA OPĆINE NOVI GRAD SARAJEVO 

 

I - OPĆE ODREDBE 

 

Član 1. 

(1) Ovom Odlukom utvrđuju se kriteriji, način i postupak dodjele sredstava iz  tekućeg granta za 
finansiranje/sufinansiranje članarina u sportskim klubovima djece i mladih (u daljem tekstu: 
korisnici sredstava), koji imaju prebivlište na području Općine Novi Grad Sarajevo (u daljem 
tekstu:Općina). 
 

Član 2. 

(1) Sredstva za finansiranje/sufinansiranje članarina u sportskim klubovima djece i mladih 

obezbjeđuju se u Budžetu Općine Novi Grad Sarajevo iz granta za . 
 

(2) Finansiranje/sufinansiranje članarina u sportskim klubovima, ima za cilj povećati  masovnost 
odnosno uključivanje i učešće djece i mladih u sportskim aktivnostima, uvažavajući oklolnosti 

otežanih uslova života/socijalni status, te stvaranja pretpostavki da organizovani sportski 

programi budu jednako dostupni  djeci i mladima. 

Član 3. 

(1) Članarina podrazumijeva naknadu koju korisnici sredstava plaćaju sportskom klubu  za učešće 
u organizovanim sportskim aktivnostima. 

 

 

II – PRAVO NA DODJELU SREDSTAVA I NAČIN DODJELE 

 

Član 4. 

(1) Pravo na dodjelu sredstava mogu ostvariti pojedinci koji ispunjavaju sljedeće uslove: 
 

a) da  su državljani Bosne i Hercegovine ; 

b) da imaju prebivalište na području Općine Novi Grad Sarajevo u trajanju od najmanje 
godinu dana do dana podnošenja prijave; 

c) da su starosne dobi od 7 do 16 godina; 

d) da su aktivni članovi sportskih klubova sa područja Općine Novi Grad Sarajevo ; 



e) da ukupna primanja porodičnog domaćinstva aplikanta  ne prelaze iznos od 1.200,00 KM.  
 

Član 5. 

(1) Sredstva se dodjeljuju putem Javnog poziva na  osnovu dostavljenih prijava korisnika. 

 

(2) U slučaju većeg broja prijava u odnosu na raspoloživa budžetska  sredstva za ove namjene, 
prednost u sufinansiruanju članarine imat će aplikanti čija su primanja po članu porodičnog 
domaćinstava manja, te aplikanti iz porodičnih domaćinstava sa većim brojem članova.  
 

 

(3) Javni poziv se objavljuje na web stranici Općine, dnevnom listu i osotaje otvoren 60 dana od 
dana objave. 

 

 

Član 6. 
        (1) Potrebna dokumentacija uz prijavu: 

a) prijava na Javni poziv (obrazac prijave), 

b) izvod iz matične knjige rođenih, 
c) ovjerena kućna lista, 
d) dokaz  o  

e) statusu i  primanjima za sve punoljetne članove porodičnog domaćinstva 

f) potvrda kluba  da je p 

g) ojedinac aktivan član kluba  
h) potvrda kluba o visini mjesečne  članarine,     
i) NA UVID - prijavnicu mjesta prebivališta ne stariju od  6 mjeseci, 

j) kao i drugi dokazi  kojim aplikatni na oklolnosti otežanih uslova života. 

 

Član 7. 
 

(1) Isplata finansijskih sredstva na ime finansiranja/sufinansiranja  članarine u sportskim 
klubovima vršit  će se nakon potpisivanja  Ugovora sa korisnicima,  na način i dinamikom, koji 

će biti definisani Ugovorom , na transakcijiski račun korisnika sredstava ili njegovog 
roditelja/staratelja. 

 

(2) Maksimalan iznos članarine koji će Općina sufinansirati na nivou jednog mjeseca iznosi 40,00 

KM. 

 

(3) Ukoliko je iznos mjesečne članarine manji od iznosa navedenog u stavu (2) ovog člana, Općina 
će finansirati iznos cjelokupne članarine. 
 

(4) Korisnik sredstava je dužan učestvovati u najmanje 70% od planiranih sportskih aktivnosti koje 
se na njega odnose tokom jednog mjeseca. Izuzetak su opravdani razlozi, za koje se moraju 

pribaviti vjerodostojni dokazi, koji se prilažu uz pravdanje dodijeljenih sredstava. 

 

(5) Ukoliko korisnik sredstava obustavi sportske aktivnosti ili promijeni klub dužan je u roku od 

15 dana o tome obavijestiti resornu Službu. 

 

  



Član 8. 

(1) U cilju pravdanja namjenskog utroška sredstava, korisnici sredstava obavezni su na kraju 

perioda za koji su isplaćena sredstva, dostaviti resornoj Službi potvrdu sportskog 
udruženja/kluba da su redovno i aktivno učestvovali u trenažnim procesima u skladu sa 
odredbom člana 7.  ove Odluke, te dokaz o uplati sredstava za mjesečnu članarinu. 
 

(2) Korisnicima sredstava koji ne opravdaju dodijeljena sredstva na način predviđen stavom (1) 
ovog člana obustavit će se dalja isplata, te pokrenuti postupak povrata istih na račun Općine. 
 
 
III- PRELAZNE I ZAVRŠNE ODREDBE 

 

Član 9. 

(1) Terminološka upotreba muškog i ženskog gramatičkog roda u Odluci podrazumijeva 
uključivanje oba spola. 
 

Član 10. 
 

(1) Odluka stupa na snagu narednog dana od dana objavljivanja u "Službenim novinama Kantona 

Sarajevo", a ista će biti objavljena na oglasnoj ploči  i web stranici Općine Novi Grad 
Sarajevo. 

 

 

 

Broj:                                                                                                           PREDSJEDAVAJUĆI 

Sarajevo,                                                                                                    OPĆINSKOG VIJEĆA 
 

             Mirza Selimbegović 

 


